
DEN NORSKE KYRKJA 
Fjaler sokn 
Dalstunet, Dalsvegen 105A 

6963 Dale i Sunnfjord 

 

 

 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 

         
 
 

 

Mål for kyrkja i Fjaler:  At Kristus skal bli kjend, trudd, elska og etterfølgd. 

 Møte folk der dei lever; i glede og i sorg. 

ÅRSRAPPORTEN 2019 
 
Årsrapporten vil gjenspegle hovudaktiviteten til den lokale kyrkja i Fjaler . Kyrkjeverje er 
«redaktør» men både sokneprest, kantor og sekretær har skrive om sine ansvarsområde.  
 
Årsrapporten vil vere tilgjengeleg på Fjaler sokn si heimeside: www.fjaler.kyrkja.no, og blir lagt 
fram i kyrkjene/kapella og på kyrkjekontoret.  
 
Gudstenester, der mellom anna kor og barn som deltek i trusopplæringstiltak er involvert, er 
hovudsatsingsområdet.  
 
Fjaler sokneråd har 8 faste, leke medlemer, og i tillegg soknepresten som er geistleg 
representant. Når rådet handsamar saker som ”kommuner med flere sokn tilligger kirkelig fellesråd.”,(Jfr. 
KL §6) møter den kommunale representanten.  
 

Kyrkjeval med val av nytt sokneråd er det kvart fjerde år, og valet var 8.-9. september 2019. 
Kyrkjevalet blir avvikla i dei same valkrinsane og bygningane som kommunevalet, men i eigne 
lokale. Fjaler har framleis dei 6 valkrinsane; Dingemoen, Bakkebø, Flekke, Guddal, Hellevik og 
Våge. I Dingemoen var det òg ved dette valet høve til å røyste søndagen. 
 
Til dette soknerådsvalet var det første gong Fjaler sokneråd sin valkomite ikkje greidde å få fleire 
namn på vallista enn minimumtalet 13, åtte faste medlemer og fem varamedlemer. To faste 
medlemar og to varamedlemer frå førre periode tok attval. Dei to kommunale medlemene frå 
førre periode, fast- og varamedlem, stod òg på vallista. 
Dessverre trekte ein av kandidatane frå ytre Fjaler seg like før valet. Vallista hadde difor berre 12 
namn.   
 
Ved soknerådsvalet var det 445 som røysta. 311 nytta retten til å endre på røystesetelen, og det 
medførte rokkering av rekkefølga på vallista. Valdeltakinga var 24%. 
 
I tillegg til val av nytt sokneråd, var det samstundes val til nytt bispedømeråd. For første gang var 
det direkteval, og første gang med tre vallister. I tilegg til nominasjonskomiteen si liste, hadde 
både Open folkekyrkje og Bønelista eigne vallister.  
 
Medlemer t.o.m 30.11.2019   
Terje Roald Halsnes – leiar, Trude Gjeitanger Høgseth Felde – nestleiar, Kåre Ove Eimind, 
Randi Grete Fretland, Hanne Angermann Ulvatne Igelkjøn, Atle Kåre Lyngstad Ness, Oddrun 
Yndestad og Evelyn Åsnes.  
Knut Arne Kummeneje – sokneprest. Hans Stav - kommunal representant (Fr-saker). 
Varamedlemer: 1. Lena Therese Solheim, 2. Elin Skår, 3. Morten Langeland, 4. Esther Iren 
Rennestraum Alisøy . Geistleg varamedlem: prost Reidar Knapstad. Kommunal varamedlem: 
Sølvi Ann Solheim Løkkebø.  
 
Medlemer f.o.m 1.11.2019   
Fast medlem Elin Skår har, med heimel i Kirkeloven § 7. Uttreden av menighetsrådet i valgperioden, 
andre ledd, søkt om og fått fritak frå soknerådet ut valperioden.  
Første varamedlem, Lena Therese Solheim, vart fast medlem av soknerådet, og dei andre 
varamedlemene rykte opp 
 
Fjaler sokneråd 2019-2023:  
Trude G. Høgseth Felde, Terje Roald Halsnes, Sølvi Ann Solheim Løkkebø, Vibeke Mandelid, 
Merete Myromslien, Solveig Nitter, Liv Sandsund og Lena Therese Solheim. 
Varamedlemer: 1. vara: Christer Yndestad, 2. vara: Hans Stav og 3. vara: Bente Synnøve 
Sæterdalen Solheim.  

http://www.fjaler.kyrkja.no/

I november 2019 hadde det «gamle» soknerådet mynde i fellesrådssaker Kirkelova (KL) § 14. 
Kirkelig fellesråds oppgaver ,og det nyvalde soknerådet mynde i soknerådssaker, KL § 9. 
Menighetsrådets oppgaver. 
 
Soknerådsleiar ut 2020 er Terje Roald Halsnes. Nestleiar er Trude G. Høgseth Felde.  
 
Soknerådsmøte, -saker, representasjon, samlingar, soknemøte og kyrkjelydsmøte. 
Fjaler sokneråd har hatt 6 møte og handsama totalt 59 saker.  
Budsjett, økonomiplan, rekneskap, årsrapport, gudstenesteplan og offertildeling er årlege saker.  
 
Høyringssaker: 
ü Planprogram – Kommuneplanen sin arealdel 2019-2031 

ü Revidert Plan for diakoni 

Samling og kyrkjelydsmøte 
Råd og tilsette, også dei som nyleg hadde slutta, hadde ei sosial samling i januar der vi feira oss 
sjølve litt. 
Valmedarbeidarane hadde ei samling før valet der det praktiske kring valet vart gjennomgått. 
Soknerådet skal ha ei årleg samling med dei tilsette for å samtale om arbeidet i soknet. I år vart 
det samling med det nye soknerådet etter valet, der tilsette orienterte om arbeidet i soknet.  
Kyrkjelydsmøte i mars, der årsrapporten vart presentert, har vi slutta med på grunn av liten 
oppslutnad.   
 

Tilsette 
Kyrkjeverje: 100 % stilling. Irene Fløde har permisjon i 20 % av stillinga for å hjelpe Hyllestad 
sokn med kyrkjeverjeoppgåver.  
Kyrkjesekretær: 40 % stilling. Joy Elizabeth Taylor. 
Kantor 100 % stilling. Mark Taylor. Han har 10 % permisjon frå 1. november 2019 for å skjøtte 
sitt politiske verv i Vestland fylkeskommune.  
Organist på timebasis: Reidun Eiken. 
Kyrkjetenar i Dale kyrkje og gravplassarbeidar på Dale kyrkjegard: 50 % stilling. Jostein Løseth er 
tilbake etter eitt års permisjon.  
Kyrkjetenar i Hellevik- og Folkestad bedehuskapell, kyrkjetenar i Guddal kyrkje og 
gravplassarbeider på Guddal gravplass, samt reinhald av kyrkjekontoret m.m. 50 % stilling, 
Stig Robert N. Moltumyr. 
I tillegg hjelper Stig R. N. Moltumyr, på timebasis, soknepresten med praktisk tilrettelegging av 
trusopplærings-tiltaka. 
 
Til vedlikehald på dei to gravplassane i ytre Fjaler, Hellevik og Folkestad, har soknerådet avtale 
med Jostein Folkestad. Han er sjølvstendig næringsdrivande.  
Dei pensjonerte kyrkjetenarane Sigrid Kleppe og Reidar Langeland hjelper oss framleis i «eit 
knipetak». 
 
 
Prestetenesta 
Sokneprest Knut Arne Kummeneje, 100%. Soknepresten i Hyllestad, Audun Systad, har frå 
sommaren 2017 hatt «inntil» 20% stilling i Fjaler. Systad hadde 8 gudstenester og 2 gravferder i 
Fjaler i 2019. 
Sokneprestane i Fjaler, Hyllestad og Askvoll vikarierte for kvarandre ved ferieavviklinga 
sommaren 2019. To veker måtte vi få hjelp av sommarvikarar frå Førde. 

LIVSRITER 
 2015 2016 2017 2018 2019 

Dåp - totalt 17 19 19 20 17 

Dåp busette i Fjaler    15 15 

Konfirmasjon 20 33 24 38 30 

Vigsel 4 3 6 2 3 

Gravferd 30 35 34 38 21 

 
Dåp: Vi får ikkje lenger melding frå folkeregisteret om born fødde i Fjaler. Derfor er det slutt på 
å sende innbyding til foreldre som har nyfødde born. Vi får inntrykk av at dei fleste vel å døype 
borna sine, men det er også fleire enn tidlegare som lar vere. Vi har ei fast spalte om dåp i 
kyrkjebladet og på heimesida. 
Det var 1 dåp ved Korssundkrossen, 2 i Folkestad kapell, 3 i Guddal kyrkje og 11 i Dale kyrkje.  
 

Konfirmant: Konfirmanttalet varierer frå eitt år til eit anna. Også i 2019 var konfirmantkullet 
stort, og vi måtte ha to konfirmasjonsgudstenester i Dale kyrkje. Oppslutninga er 90-95 % av dei 
døypte. 26 vart konfirmerte i Dale kyrkje, 2 i Guddal kyrkje og 2 i Folkestad kapell.  
 

Vigsel: Det var 3 vigslar, 2 i Dale kyrkje og 1 ved Korssundkrossen. 
 

Gravferd/bisetjingar:  
Etter at vi i 2018 hadde litt fleire gravferder enn dei føregåande åra, hadde vi dette året det lågaste 
tal gravferder på minst 25 år. Fordelinga var 10 i Dale, 3 i Guddal (ingen av dei var busett i 
Fjaler), 4 i Hellevik og 4 i Folkestad. I tillegg vart det sett ned 2 kister og 4 urner. 
 
 
Gudstenesteliv 

  2016 2017 2018 2019 
Gudstenester – totalt i Fjaler, inkludert 
barnehage- og skulegudstenester og 2 
gudstenester på sjukeheimen. 

 
80 

 
77 

 
82 

 
79 

 
Det totale talet på gudstenestedeltakarar i 2019 var 5338, mot 5617 året før.  
På grunn av reduksjon i presteressursane i Fjaler dei seinare åra, vil 2020, i samråd med prosten,  
få eit redusert tal gudstenester slik at antal gudstenester står i forhold til bemanninga. Dette gjeld 
gudstenester på søndagar og helgedagar. Skule- og barnehagegudstenester blir som før.  

 
Talet dåpar og konfirmantar har innverknad på tal frammøtte til gudstenester, det same har talet 
på born som kjem til kyrkja for å ta imot bøker som vert delt ut. Dette heng tett saman med antal 
born i årskullet, og det kan, som kjent, variere sterkt i ein liten kommune. 
 

 

 

 

 

 

 

 

 

 

 

 

 

 
 

 
 

Barnas påskegudsteneste i Dale kyrkje 

Gudstenesteinvolvering står sentralt både i korarbeid, musikkarbeid og trusopplæring. 
Fjaler har ein utprega «Folkekyrkje-kyrkjelyd». Til julaftan, lysmesse, konfirmasjon og helgemesse 
er oppmøtet stort, i tillegg til einskilde gudstenester i trusopplæringa.   
 
Ved gudstenester elles, kan frammøte variere, men er aldri veldig høgt. Det soknar flest til Dale 
kyrkje, som med unntak av sommaren, har gudsteneste annankvar søndag.  
 
Vi er glade for at så mange er positive til kyrkja og kjem når dei blir invitert.  
I trusopplæringa møter som oftast familiane opp når barnet deira skal vere med. Det same skjer 
når kora deltek.  

 
 

"SAMAN I TRUA, SAMAN I KYRKJA"  Trusopplæringa i 2019 
 

 
 
Nok eit år med trusopplæringsaktivitet i Fjaler har gått, og trusopplæring for born og unge er 
framleis viktig for kyrkja – eit møte i tru og religiøs praksis. Det kjennest meiningsfullt å bli kjent 
med borna og ungdomen i deira møte med kyrkja. 
 
Dåpsfase med dåpshelsing og babysong 
I dåpssamtalen får Kyrkja eit første møte med familiane. Dei tre neste åra etter dåpen sender 
kyrkja ei helsing til familiane. Det første brevet handlar om jul, det andre om påske og det tredje 
om pinse. Desse helsingane blir sende i samband med desse høgtidene. 
Babysong er eit tilbod i samarbeid med kulturskulen og helsestasjonen - med to familiesamlingar 
på Ljosheim – der også søsken og familie elles kan vere med. I 2019 hadde vi to slike samlingar, 
haust og vår, og deltakingsprosenten var 50%.   
 
To-, fire-, og seksårssamlingar 
I samband med desse tiltaka får borna delt ut bøker i same bokserie. For toåringane var 
oppslutnaden 59%, for fireåringane 100%, og for seksåringane 54%. 
 
 
 
 
 
 
 
 
 
 
 
 
 
 
 
 

  

 

Fireåringane i  
Dale kyrkje  
17. november 2019 

Påskevandring, gudstenesteagentar og Den store forteljinga (minikonfirmantar) 
Dette er tiltak for dei som går på 3.-, 4.-, og 5. årssteg, der påskevandring er for den yngste 
gruppa, gudstenesteagentar for dei i midten, og Den store forteljinga for dei eldste. Desse tiltaka 
går kvart år for dei som soknar til Dale kyrkje, men for Guddal og ytre Fjaler slår vi saman tiltaka 
for 3.-5. årssteg slik at dei eit år får påskevandring, det neste GT-agentar, og eit tredje år Den 
store forteljinga med bibelutdeling. I 2019 hadde Guddal og ytre Fjaler opplegget med Den store 
forteljinga. Oppslutninga om dette tiltaket for heile Fjaler var 86%, GT-agentane hadde 32%, og 
Påskevandring 41%.  Men dei to sistnemnte tiltaka var altså berre for dei som sokna til Dale 
kyrkje.    
 
 
 
 
 
 
 
 
 
 
 
 
 
 
 
 
 
 
 
 
 
 
Middag og misjon 
Her inviterer vi 8.- klassingar til eit opplegg om misjon i samarbeid med NMS. Det er fokus på 
kyrkjelydens  misjonsprosjekt som er Det norske misjonsselskap sitt arbeid i Midtausten.  Vår 
faste, lokale kontakt i NMS har slutta i organisasjonen.  Det var noko av grunnen til at dette 
tiltaket ikkje blei gjennomført i 2019.  Vi håper å få det til i 2020. 

 
Konfirmasjon 
Sogn og Fjordane er blant fylka som har høgast oppslutnad om kyrkjeleg konfirmasjon. Forutan 
deltaking i gudstenester og vanlege samvær, er konfirmantane i Fjaler med på nattcup i Førde og 
konfirmanthelg på Alværa Misjonssenter, samt at dei deltek på Kikens Nødhjelp sin 
innsamlingsaksjon før påske.  I 2019 starta prestane i Fjaler og Askvoll eit samarbeid med å 
planlegge og hjelpe kvarandre på hovudsamlingane i Fjaler og Askvoll.  Konfirmantane har ikkje 
felles samlingar på tvers av sokna – førebels.  Det er kun prestane som hjelper kvarandre.  I 
tillegg har matøkta for konfirmantane i Fjaler blitt utvida i 2019 – der måltida er i matsalen på 
Ljosheim, laga av kyrkjelydsarbeidar Stig Moltumyr.  Dette har vore eit stort og positivt framsteg i 
konfirmantopplegget i soknet.  Deltakingsprosenten for konfirmasjon i 2019 var 94%.  
 
Tiltak etter konfirmantalder 
Solidaritetskonserten blei gjennomført i Dale kyrkje. Den markerer avslutninga på 
innsamlingsaksjonen til Kirkens Nødhjelp. Denne konserten er eit samarbeid mellom Kyrkja og 
Kulturskulen. Blant deltakarane her er også ungdom over konfirmantalder. Ungdomskoret er 
også eit tilbod til denne aldersgruppa. 
 
 

  
 

Fredag 29. mars hadde Kirkerottene 
framsyning i Dale kyrkje for born i 
barnehagane og dei yngste frå skulane.   
Kirkerottene er eit teater frå Gjøvik som 
besøker kyrkjer over heile landet med 
teaterframsyningar for born. 
Stykket denne gongen heitte 
«Kirkerottene og Lea Mus. Hvor er 
sauen?». Teateret handla om Kari prest 
som måtte finne tøysauen, og Lea Mus 
som hadde gått seg bort frå familien. 
Kunne kyrkjerottene Vesle og Fredo 
hjelpe? 
Framsyninga blei veldig godt mottatt, og 
borna tykte det var spennande. Vi håper å 
få fleire besøk frå Kirkerottene. 
I planen har vi Kirkerottene som eit tiltak 
for 5-åringar, og oppslutnaden denne 
gongen var 100%..  
 
 
oppslutnaden denne gongen var 100%.  

Kyrkje-skule/barnehage-samarbeid  
I fjor var det 10 skule- og barnehagegudstenester i Fjaler, to av desse var reine 
barnehagegudstenester. Det blei arrangert eit 4-timars bibelkurs for femte årssteg på skulen i 
KRLE-faget. Dette kurset heiter «Vandring gjennom Bibelen». Elles hadde elevar i 6. og 7. klasse 
ved Dingemoen skule ansvar for kvar si skulegudsteneste slik dei pleier, og 1. klasse ved 
Dingemoen skule var lys- og blomeberarar i gudstenester før jul og påske. I 2017 starta kyrkja 
med gudsteneste på Flekke skule med førebuingsdag med elevar frå storskulen. I 2018 blei dette 
utvida til også å gjelde Guddal og Våge skular. På denne måten får elevane eigarskap til 
gudstenesta, slik Dingemoen skule har hatt det i mange år.   

 

 
INSTITUSJON, DIAKONI OG MISJONSPROSJEKT 

Institusjon 
Det er andakt på Fjaler sjukeheim annankvar tysdag, dei fleste gongane med sokneprest og 
kantor.  Soknepresten har andakt på julemessa og har òg vore på besøk til fleire som har ønskt 
det.  Atle Lyngstad Ness las juleevangeliet på julaftan i 2019.  Dette året var også siste året det var 
gudstenester på sjukeheimen, på andredagane knytta til høgtidene.  På desse har det vore 
nattverd.  Desse nattverdgudstenestene blir erstatta med andaktar med nattverd som vil komme 
rett etter kvar høgtid. 
Kora har fleire konsertar på Fjaler sjukeheim, om våren, hausten og til jul, og bidreg slik 
diakonalt.  
 
Lydoverføring frå Dale kyrkje til sjukeheimen, som tok slutt ved ombygginga av sjukeheimen, er 
no igjen i funksjon til glede for bebuarane på sjukeheimen. Dette let seg ordne fordi både 
sjukeheimen og kyrkja har fått nyte lydanlegg, og ikkje minst takka vere Steinar Skadal Audio sin 
store innsats. 
 
Diakoni  
Det meste av aktiviteten vår har eit diakonalt preg. Vi kan nemne alle kora sine konsertar på 
sjukeheimen eit par gongar i året. Diakoni er «evangeliet i handling, uttrykt gjennom 
nestekjærleik, inkluderande fellesskap, vern om skaparverket og kamp for rettferd.» 
 
Av konkrete årlege tiltak er Kirkens Nødhjelp sin fasteaksjonen der konfirmantane og nokre 
vaksne går med bøsser. Til jul deler vi ut blomar til pårørande, busett i kommunen, som har mista 
eit nært familiemedlem i løpet av året.  
«Minnestund-damene» var samla på Ljosheim til middag og litt program i april. 
Damene som gjennom ei årrekke har hjelpt til og gjort dugnad ved minnestunder, var invitert. Av 
dei frammøtte er det Janikke Aase som har vore med lengst, frå 70-talet til 2012. Dernest Hilda 
Haugen som kom med i 1997 og hadde ansvar for koking av betasuppe frå 2002 til ho slutta i 
2014. 

 
 
 
 
 
 
 
 
 
 
 
 
 
 

 

 
 

 
Torsdag 25. april feira vi 
kvinner som har vore med 
og gjort ein innsats ved 
minnestunder på Ljosheim. 
Fleire av dei er aktive i dag, 
og resten har gjort innsats 
tidlegare.  

Dei siste to åra har soknerådet, med diakonale midlar, sponsa noko av husleiga til dei eritreiske 
flyktningane som har kristne samlingar i småsalen på Ljosheim kvar søndag. 
 
Misjonsprosjekt 
Fjaler sokn har ein misjonsavtale med Det Norske Misjonsselskap (NMS) og støttar arbeidet 
deira i Midtausten. Då ein god del av dette arbeidet har fokus på born, har vi ofte takkoffer til 
misjonsprosjekt i gudstester der born og unge er spesielt inviterte. NMS sender ut brev til 
kyrkjelydane fleire gongar i året, desse kan du lese i kyrkjebladet. Vil du vite meir om arbeidet, 
kan du besøke nettsida nms.no. 
 

 
Fjaler sokneråd vedtok å sertifisere seg som grøn kyrkjelyd og forplikte seg på ulike tiltak innan:  

* Diakoni, undervisning og misjon.   Energi, transport og reise.   Informasjon og samarbeid.                                  

     Forankring i kyrkjelyden.    Innkjøp, forbruk og avfall.    Gudstenesteliv. 

Miljøfyrtårn er Norges mest brukte sertifikat for verksemder som vil dokumentere sin 

miljøinnsats og vise samfunnsansvar. 

Det er viktig at vi alle har fokus på tiltaka vi har forplikta oss på! 

 

 

KOR OG KORARBEID 

Vi har fleire kor som deltek jamleg i gudstenestene. Kantor Mark er musikalsk leiar for kora. Dei 
har sine eigne styre samansett av kormedlemmer. Ved barnekora er føresette òg med.  
 
Foreldra er flinke til å stille opp som ansvarlege i styra, på festar og turane, og fortener ros for 
det.  
Dei ulike kora har sine eigne årsmeldingar som gir utfyllande opplysningar om aktiviteten. Sjå 
heimesida www.fjaler.kyrkja.no 
 
 
 
 
 
 
 
 
 
 
 
 
 
 
 
 
Dale barnekor hadde 23 medlemmer, av desse 3 gutar, i alder 8 til 12 år.  
 
Barnekoret hadde stor glede av å delta på Ung Kyrkjesong Vest sitt vårtreff i Samnanger.  
 
 Guddal familiekor hadde 9 born, 2 gutar og 7 jenter, i alderen 4-13 år. Familiekoret er ein av 
dei få aktivitetane for born i Guddal og er viktig for å oppretthalde trivsel og det gode 
gudstenesteframmøtet. Kyrkja er ein viktig møteplass i bygda. Med låge barnetal har styret fokus 
på trivselstiltak for å halde på dei borna som er i koret, m.a.  ein tur til Høyangerbadet. 
 

 
 

I 2019 feira Dale barnekor 
40-årsjubileum. 
Koret opptrådde i 
gudsteneste 17. november 
saman med nokre av dei 
som hadde vore med 
tidlegare. Det vart òg 
gjensyn med Jorunn 
Arstein Nes som dirigent. 
 

 

GRØN KYRKJELYD  

http://www.fjaler.kyrkja.no/

Blandakoret for vaksne, Cantus, hadde 27 songarar i 2019, 8 menn og 19 kvinner, men det er 
alltid rom for fleire. Cantus hadde ein stor 40-årsjubileumskonsert og fest med verket «Visst skal 
våren komme» av Eyvind Skeie og Sigvald Tveit. Eit godt orkester med lokale og innleigde 
musikarar deltok. Tidlegare dirigentar var til stades.  Eit anna høgdepunkt var høgtidsgudstenesta 
1. juledag, i samarbeid med Dale Musikkorps. 
 
Ungdomskoret har hatt 5 medlemmer, 4 jenter og 1 gut, i alder 15-19 år. 
2 av jentene deltok i Regionalt Ungdomskor Vest si samling i Samnanger, noko som er viktig for 
trivsel og musikalsk utvikling. 
 
Som nemnt deltok kora i mange gudstenester: Dale barnekor 9, Do Re Mi 9, Cantus 7, Guddal 
familiekor 12 og Ungdomskoret 7. 
 
Samarbeid med lokale musikk-krefter 
Fjaler er langt på veg til å oppfylle Kyrkjemøtet sitt vedtak om samarbeid med andre musikk- og 
kulturkrefter i kommunen. Fjaler er heldig som har ein god kulturskule som bidreg med musikk-, 
lyd- og lys-styring, og plakatlaging til Solidaritetskonserten og Julekonserten i Dale. På 
julekonsertane deltek mange andre lokale aktørar. Songsolistar som Marie Skadal og Ingvild 
Rakneberg, samt instrumentalsolistar som Jarle Milde (trekkspel) deltek på gudstenester der kor 
ikkje stiller.  
 
Kulturarrangement 
Konsertar med lokale krefter samla totalt 701 personar 

ü Solidaritetskonsert til inntekt for Fasteaksjon 9. april 

ü Orgelkonsert ved Mark Taylor 16. juni 

ü Jubileumskonsert ved Cantus 27. oktober 

ü Julekonsert i Dale 13. desember 

ü Julekonsert i Folkestad 15. desember  
 
Eksterne arrangement: 
Konserten med Black Sea Don Cossacks samla totalt 249 stk 
Teaterstykket Maria Magdalena, ved Sogn og Fjordane Teater, 42 stk. 
 
Kyrkjeblad for Fjaler – heimeside www.fjaler.kyrkja.no og Facebook.  
Fjaler sokn har i hovudsak fire kommunikasjonskanalar for å nå ut med informasjon om arbeidet 
i soknet. I tillegg til dei tre som er nemnde i overskrifta, står det òg informasjon under «Det skjer» 
i Firda.  
 
Frå og med 2018 kjem kyrkjebladet ut med tre nummer i året, mot tidlegare fire. Vi er takksame 
for at folk finn kyrkjebladet interessant og betaler bladpengar som gjer det mogleg for oss å gje 
det ut.  
Kyrkjesekretær Joy Taylor er hovudansvarleg for informasjonen om aktiviteten i Fjaler sokn. 

 
DO RE MI, barnekoret i ytre 
Fjaler, hadde 12 medlemmer, 
alle jenter, i alderen 5-12 år. 
Koret er veldig viktig for 
gudsteneste-samlingar i ytre  
Fjaler. 
 
Nokre av borna var med på 
Barnefestivalen. 

 

 

Hausttakkefest med Do Re Mi   

      Foto: Janne Lindelid 

Kyrkjekontoret i Dalehuset i Dalstunet.  
Luftingsanlegget fungerer ikkje optimalt. I den kaldaste årstida må det slåast av fordi det er svært 
kaldt på kontora.  
 
Kyrkjer 
Dale kyrkje fekk måla «settplanken» mellom kyrkjemuren og kledningen. 
Guddal kyrkje fekk måla ein del av kledningen utvendig før regnet sette ein stoppar for vidare 
arbeid. Resten av kyrkja vil bli måla i 2020. 
 
Hellevik- og Folkestad bedehuskapell er to «privateigde» kapell der soknet er leigetakarar. 
Folkestad kapell fekk montert elektrisk ringeanlegg. Styret for kapellet sto for prosjektet som vart 

finansiert av lokale lag i bygda, søtte frå Fjaler kommune og Sparebankstiftinga Fjaler.  

 

Gravplassar (kyrkjegardar) 

Dei fire gravplassane; Dale, Guddal, Hellevik og Folkestad, hadde alle vanleg vedlikehald. Vi får 
for det meste gode tilbakemeldingar på vedlikehaldet.  
 
Dale gravplass  
Reiskapshuset fekk nødvendig vedlikehald. Eine veggen fekk skifta kledning, og halve taket fekk 
nye takplater.  
 
Nye Dale gravplass 
Også i denne årsrapporten må vi skrive at gravplassutvidinga på Øyra ikkje har kome nærare 
realisering. Det har skjedd lite etter at det i 2018 vart gjennomført flaumsonekartlegging,  og 
Norconsult gjorde «Vurderinger av vannstander og vannhastigheter ved etablering av planlagt 
flomvoll langs Dalselva». Norconsult utarbeidde òg «Forprosjekt – Dale nye gravplass med 
flomvern». Eit framlegg til løysing som soknerådet meiner er godt, har dei meldt det inn til 
kommunen.  
 
Etter at kommunestyret i desember 2018 skauv finansieringa i økonomiplanen frå 2020 til 
oppstart i 2021, tok kommunestyret i desember finansiering av gravplassen heilt ut av 
økonomiplanen, med unntak av kr 300 000 til vidare planlegging i 2020. 
KOM-138/19 Vedtak: Kommunetyret ber rådmannen om å setje i gang prosessen med endring av 
kommunedelplan for Dale, detaljregulering og prosjektering av gravplass på Øyra basert på vedlagt forprosjekt. 
Kommunestyret legg til grunn at det vert høve til å ta endeleg stilling til prosjektet når reelle kostnader er utgreidde. 

 
Guddal gravplass 
Den lenge planlagde utvidinga og ombygginga av reiskapshuset i Guddal starta. Huset blir 
forlenga bakover i retning kyrkjegardsmuren og vil bli bygd om. I staden for dei to toaletta som i 
dag er på baksida av bygget, vil det bli eitt handikaptoalett på framsida, i rommet der det i dag er 
oppbevart reiskapar. Utvidinga blir gjort for å innfri kravet om universell utforming av toalettet, 
og i tillegg for å få betre plass til oppbevaring av reiskapar.  
 
 
 
 
 
I rommet 
 
 
 
 
 
 

 

Etter at bildet er teke, vart 
utvidinga, før årsskiftet, ferdig 
med skifertak, port og dør. 
 
Eitt av toaletta på baksida skal 
bli toalett for gravplass- 
arbeidar og det andre ombygd 
til pauserom. 
Ombygginga av 
handikaptoalettet på framsida 
vert gjort ferdig i 2020. 

Hellevik gravplass  
 
 
 
 
 
 
 
 
 
 
 
Folkestad gravplass.  
Ei dreneringsgrøft vart teken opp mellom den gamle og 
den nye delen av gravplassen.  
 
 
Ljosheim – forsamlingshuset i Dale 
Finansiering av drift og vedlikehald kjem frå den årlege Ljosheimbasaren, husleigeinntekter og 
minnestunder. Dette året var det berre 5 minnestunder. 
 
Ljosheim- utval vart oppretta i mars 2019. Dette fordi at det ikkje er hensiktsmessig at soknerådet 
skal handsame alle saker som vedkjem Ljosheim. 
Medlemer i utvalet er: Terje Roald Halsnes, Leiv Nistad, Geir Magne Kleppe og Knut Arne 
Kummeneje. 1. vara: Sølvi Ann Solheim Løkkebø. 
Det er ønske om å gjere noko vedlikehald på Ljosheim kvart år.  
På dugnad er ein ny kjøkkenbenk med overskåp montert, og kjellardøra fekk naudsynt ytre 
vedlikehald. Sideskåpa i matsalen er tømde, og veggen skal kleast med plater. Sideskåpa er 
uhygienisk i bruk på grunn av fukt - avskaling frå murvegg. 
 
I tillegg er det leigd snikkar og elektrikar til å: 

V Lage snøfangarvegg ved rullestolrampen  

V tette hol i taket i småsalen og lage ny «kanalkasse» langs veggen. (Vedlikehald etter 
lekkasjen for nokre år sidan).  

V montere overspenningsvern, då det mangla 

V montere nye lampar med dimmar i småsalen, og tilsvarande lampar i matsalen 

V fjerne nokre varmeomnar som ikkje har vore i bruk på mange år 

 
Ljosheimbasaren var laurdag 16. februar 
Ljosheimbasaren gav også dette året eit flott resultat og kjærkomen inntekt til Ljosheim. Summen 
inkludert ei gåve på kr 1000, vart kr. 59 480.  
Marie Skadal har hovudansvaret for organisering av basaren. I tillegg til å produsere handarbeid, 
skaffar ho gevinstar, får folk til både å selje lodd og bake kake. Vi er svært takksame for den store 
innsatsen.  
 
Huset er svært viktig for kyrkjelyden og bygda elles. Dale kyrkjelyd brukar huset ofte til ulike 
aktivitetar. 
 
Sidan 2017 har småsalen vore utleigd til dei eritreiske flyktningane i Fjaler som har sine kristne 
samlingar der søndagar. Soknerådet sponsar delar av husleiga for eritrearane sin bruk av Ljosheim 
med diakonale midlar 
Onsdag føremiddag er storsalen utleigd til ei gruppe som har yoga.  

 
 

 

Gravplassen fekk nytt gjerde mot vegen. Det gamle 
tregjerdet var vanskeleg å vedlikehalde og vart fjerna og 
erstatta med nettinggjerde, som òg er kring resten av 
gravplassen. Samstunes vart området mellom gravplassen 
og vegen ordna, og vi fekk laga ny plass for overskot-
masse og jord.  

Prosjekt på kyrkjer og kyrkjegardar som det må jobbast vidare med å få gjennomført: 
 
Dale kyrkje 

ü Vøle fleire vindauge på vestsida av kyrkja 

ü Nye brudestolar må på plass fordi dei knallraude som er i kyrkja, passar verken i form 
eller farge 

ü Sikkerheitsgitter på røyromnane under benkane 

ü Slipe og lakke golvet i kyrkjeskipet  

ü Planleggje påbygg på inngangspartiet. Livslaupsstandard på toalett, dåpsventerom og 
lagerplass 

Guddal kyrkje  

× Lakke golvet 

× Flytte preikestolen mot veggen – for at alteret skal bli meir synleg, og for å få betre plass i 
koropninga  

× Skiferen på kyrkjetaket er av dårleg kvalitet. Dessutan rustar spikrane, slik at heller dett 
ned og vert knuste  
 

Dale kyrkjegard 
§ Utvide kyrkjegarden med ny gravplass  
§ Omregulere kyrkjegarden. Teikne nytt kart over kyrkjegarden der graver som er yngre enn 

25 år er nøyaktig plasserte 

Guddal gravplass 
§ Teikne nytt gravkart i samsvar med nytt krav 

Hellevik gravplass:  
§ Planting 

Folkestad gravplass:  
§ Meir plass for reiskapar – bygge ut eksisteande «bu» 

§ Plante ved det nye gravfeltet m.m.  
§ Vedlikehald av steinmuren rundt delar av gravplassen  

 
 

 

 

 

FJALER SOKN SIN REKNESKAP 2019 

Rekneskapen til Fjaler sokn vert førd av Fjaler kommune og revidert av kommunerevisoren. 
Fjaler sokneråd er takksame for det gode samarbeidet med kommunen, og for drifts- og 
investeringstilskot frå kommunen.  
 
Fjaler sokn sin rekneskap har fire tenesteområde: Kyrkjeleg administrasjon, Kyrkjer, Gravplassar 
og Andre kyrkjelege føremål. Kommunen har finansieringsansvaret for all aktivitet under dei tre 
første tenestene. Kommunen sitt økonomiske ansvar overfor den lokale kyrkja finn ein i 
Kirkeloven (KL) § 15. Kommunens økonomiske ansvar, og gravferdslova § 3. Kirkelig fellesråd og 
kommunens avsvar. 
 
Her i årsmeldinga vert det berre ein kort oppsummering av rekneskapen for 2019. Soknerådet og 
revisor får meir utfyllande merknadar.  
 
Resultat 
Rekneskapen er, under dei tre tenestene der kommunen har finansieringsansvar, avslutta med eit 
rekneskapsmessig mindreforbruk/overskot på kr 7 670,43. Det var budsjettert med kr 180 000 i 
bruk av ubunde fond. På grunn av høgare inntekter og mindre utgifter enn budsjettert, vart det 
ikkje naudsynt å bruke av disposisjonsfondet. 

Momsrefusjonen er kr 333 696 som inkluderer kr 122 567 i refusjon frå investeringar. 
 
Brutto driftsinntekter, inkludert inntekter under 044 Anna kyrkjeleg verksemd, er kr 4 351 972. 
Driftstilskotet frå Fjaler kommune var i 2019 kr 3 007 000, auke på kr 57 000 frå 2018.  
Brukarbetaling, avgifter og leiginntekter kr 521 274. Refusjonar/overføringar kr 290 382. 
Andre tilskot, gåver og innsamla midlar kr 251 806. «Statleg tilskot»» kr 226 510 er tilskot frå 
Kyrkjerådet/bispedømerådet til trusopplæring og til avvikling av kyrkjevalet.  
 
Dette er andre året Ljosheim sin rekneskap blir ført som ei eiga teneste under 044 Anna kyrkjeleg 
verksemd.  
Ljosheim har ikkje kommunal finansiering. Inntekter frå utleige, basar, minnestunder og gåver 
finansierer drift og vedlikehald av huset. Ljosheim vil ha sitt eige bundne fond i Fjaler sokn sin 
rekneskap. 
 
Brutto driftsutgifter, inkludert utgifter under tenestene under 044 Anna kyrkjeleg verksemd, er  
kr 4 182 463. Lønn og sosiale utgifter utgjer kr 2 282 460. Kjøp av varer og tenester kr 1 423 343, 
Refusjonar/overføringar kr 268 958, Tilskot og gåver kr 152 701. 
 
Kommunal tenesteyting er tenester til rekneskapsføring, lønsutbetaling og revisjon. 
Verdien av kommunal tenesteyting er sett til 55.000 kr, og er ført både som inntekt og utgift. 
Kommunen er beden om å vurdere å auke dette beløpet som har stått uendra i årevis.  
 
Rekneskapsskjema – Investering. Investeringsrekneskapen går i null slik som kravet er. 
Sum investeringsbehov inkludert mva: kr 1 033 572. Summen er inkludert kr 400 000 i tilskot frå 
kommunen, som først blei avsett på ubunde investeringsfond. Mva: 122 567.  
Kjøp av aksjar og andelar: kr 6 020– overføringar frå driftsrekneskapen, gjeld KLP. 
 
Kyrkjer: Måling av Guddal kyrkje kr 244 505 eks. mva. Finansiert ved bruk av ubunde 
investeringsfond – tilskot frå kommunen. 
Gravplassar: Utviding og ombygging av reiskapshuset i Guddal kr 260 480 eks. mva. Finansiert 
ved bruk av ubunde investeringsfond – tilskot frå kommunen. 
Momsrefusjonen er kr 122 567. Tilskot frå kommunen til finansiering kr 400 000.  
 
 
Dei sju tenestene under 04400 Anna kyrkjeleg verksemd er:  
Kyrkjelydsarbeid, Dåpsopplæring (Trusopplæring med statleg tilskot), Konfirmantarbeid, 
Diakoni, Kyrkjemusikk, Kyrkjelydsblad og frå 2018; Ljosheim. 
Laurdagsklubben er ikkje lenger aktiv, så den er teken ut. 
Aktiviteten under tenesta «Andre kyrkjelege føremål», er soknerådet sine oppgåver etter 
Kirkeloven (KL) § 9. Menighetsrådets oppgaver. Her er det berre ved Konfirmantarbeid at det er 
kommunal delfinansiering.  
Kommunen har etter Kirkeloven § 15: ansvar for utgifter til ”lokaler, utstyr og materiell til 
konfirmasjons-opplæring”. Inntekter er elles kyrkjeoffer, billettinntekter, gåver, bladpenger. 
Basarinntekter og leigeinntekter (Ljosheim) m.m. I tillegg mottek soknerådet årleg «statstilskot», 
tilskot frå Kyrkjerådet til trusopplæring, der ein har rapporteringsplikt til Kyrkjerådet via 
bispedømerådet.  
 
Tenestestene under 04400 Anna kyrkjeleg verksemd, blir med unntak av Konfirmantarbeid, 
«nulla ut» før rekneskapsavslutning. Her har alle tenestene kvar sitt bunde fond, og då blir det 
anten avsetjing til fond, eller bruk av fond. Dette fordi desse tenestene vert haldne utanfor dei 
tenestene der kommunen har finansieringsansvar. Avsett til bundne fond kr 124 535. Bruk av 
bundne fond kr 16 315. 

Årleg vert det teke inn offer i kyrkjene til organisasjonar og følgjande er overført 
Nokre nyttar seg av anledninga til å gje ved hjelp av Vipps. 

  
2019 
52 696 
21 719 
18 350 
46 636 
 

 
 
Bilde på framsida  
Øverst til venstre:  Do Re Mi Lysmesse Foto: Janne Lindelid 
Øvst til høgre:  Guddal familiekor, sjukeheimskonsert. Foto: Anne Rita Kalvøy Boge 
Nedst:    Dale barnekor, jubileumsfeiring 

 2016 2017 2018 
Offer til lag og organisasjonar 39 206 55 427 57 257 
Offer til Misjonsprosjektet 24 484 23 475 26 430 
Offer til Kirkens Nødhjelp 20 217 16 008 14 523 
Fasteaksjon Kirkens Nødhjelp 49 566 50 431 45 508 
    


